
Sveitarstjóri Dalir

From: Einar Jón Geirsson
Sent: mánudagur, 11. mars 2019 08:19
To: Sveitarstjóri Dalir
Subject: Tölvupóstur vegna aldurstakmarks tillögu

sæll Kristján, 
 
Hér er afrit af tölvupósti sem ég fékk frá umboðsmanni barna vegna tillögu sem liggur fyrir fundinum á 
fimmtudaginn 
 
kær kveðja 
Einar Jón 
 

Frá: Umboðsmaður barna <ub@barn.is> 
Sent: mánudagur, 18. febrúar 2019 16:00 
Til: Einar Jón Geirsson 
Efni: Re: Aldurstakmark á skemmtanir í Dalabyggð  
  
Sæll Einar Jón 
  
Takk fyrir erindið. Það er gott að heyra að þið í sveitarstjórninni látið ykkur málefni barna varða. Einnig er rétt 
að árétta það sem kollegi minn nefndi í fyrri pósti að sveitarsjórn ber að leita eftir skoðunum barna og 
ungmenna á málefnum sem varða þau við störf sín og taka tillit til skoðana þeirra eftir aldri og þroska í 
samræmi við ákvæði Barnasáttmálans, sbr. lög nr. 19/2013.  
  
Þú vísar til þess að aldursmörk á svonefndum „flöskuböllum“ hafi verið 16 ára en að nú sé tillaga þess efnis 
fyrir sveitarstjórn að hækka aldurviðmiðið í 18 ára. Það má mögulega vera að ástæðan fyrir því að það hafi 
tíðkast að miða við 16 ára aldur við slíka dansleiki sé að börn urðu sjálfráða 16 ára fram til ársins 1997 þegar 
sjálfræðisaldrinum var breytt í 18 ár sbr. 1. mgr. 1. gr. lögræðislaga, nr. 71/1997. 
  
Hvað varðar ábyrgð sveitarstjórnar þá þarf að huga að ýmsu ef sveitarfélag stendur fyrir balli eða skemmtun, 
en sveitarstjórn hefur ákveðið svigrúm til að ákvarða aldurstakmörk í þeim tilvikum. Þá er að finna góða 
umfjöllun um börn og áfengisneyslu á slíkum hátíðum og ábyrgð skipuleggjenda og foreldra í þeim efnum á 
heimasíðu embættis landlæknis. Þar er áréttað mikilvægi öflugs eftirlits sem skipuleggjandi ber jafnframt 
ábyrgð á. Í þessu samhengi ber einnig að hafa í huga að óheimilt er að veita eða afhenda einstaklingi áfengi 
sem ekki hefur náð 20 ára aldri, sbr. 18. gr. áfengislaga, nr. 75/1998. Þá ber jafnframt að líta til þess að 
samkvæmt 3. mgr. 28. gr. áfengislaga ber að gera upptækt áfengi sem ungmenni yngri en 20 ára hafa undir 
höndum sem er þá í höndum skipuleggjanda og þeim sem hafa eftirlit með slíkum dansleikjum. 

Í 5. gr. laga um veitingastaði, gististaði og skemmtanahald, nr. 85/2007, kemur fram að ungmennum yngri en 
18 ára er óheimil dvöl á veitingastöðum sem hafa áfengisleyfi eftir kl. 22:00 á kvöldin og fram til lokunar 
staðarins nema í fylgd með foreldrum sínum, forsjáraðilum, ættingjum eða maka, 18 ára eða eldri. Í 
greinargerð með frumvarpi því sem varð að lögum nr. 85/2007 kemur fram að umrædd regla sé sérstaklega 

mikilvæg þegar um ræðir veitingastaði sem breytast í skemmtistaði eftir að borðhaldi lýkur og að talið sé 
mikilvægt að ungmenni séu ekki inni á slíkum stöðum lengur en til kl. 22 nema í fylgd. Með þessu ákvæði er 
þannig verið að árétta mikilvægi þess að sérstakt eftirlit sé haft með ungmennum á stöðum þar sem áfengi er 
haft um hönd líkt og á „flöskuböllum“. 
 
Þá er það einnig áréttað sérstaklega í ákvæðum barnaverndarlaga, nr. 80/2002, nánar tiltekið í 2. mgr. 99. gr., 
að hver sá sem hvetur barn til hegðunar sem stefnir heilsu og þroska þess í alvarlega hættu, svo sem 
áfengisneyslu, skal sæta sektum eða fangelsi allt að fjórum árum.  

Foreldrar og/eða forsjáraðilar ungmenna bera ábyrgð á þeim og geta samkvæmt gildandi lögum því tekið 
ákvörðun um að heimila barni að sækja dansleik af því tagi sem um ræðir. Það þýðir þó ekki að 
skipuleggjendur dansleikja af því tagi sem um ræðir beri engar skyldur gagnvart þeim ungmennum sem slíka 
viðburði sækja því ábyrgð skipuleggjenda er skýr samkvæmt framangreindu.  

Þá ber að líta til þess ber að sveitarfélög hafa sérstökum skyldum að gegna gagnvart börnum og ungmennum 
sem á jafnframt við um skipulagningu og framkvæmd viðburða og skemmtana sem sveitarfélag stendur að. Til 
að mynda hvílir sú skylda á sveitarfélögum að tryggja þroskavænleg uppeldisskilyrði barna og ungmenna skv. 
1. mgr. laga um félagsþjónustu sveitarfélaga, nr. 40/1991. Þá er félagsmálanefndum sveitarfélaga skylt, 
samkvæmt 30. gr. sömu laga, að gæta velferðnaðar og hagsmuna barna og ungmenna í hvívetna og tryggja að 
aðbúnaði þeirra sé ekki áfátt og ekki séu þær aðstæður í umhverfi þeirra sem þeim stafar hætta af.  

Ég vona að þetta gagnist við ákvarðanatöku á málefninu. 
  
Með góðri kveðju, 
f.h. umboðsmanns barna, 
Stella Hallsdóttir 
  
  

 

Skrifstofa umboðsmanns barna 
Kringlan 1, 5. hæð / 5th floor 
103 Reykjavík 
Sími/Tel: (+354)  552 8999 
Barnasími (gjaldfrjáls): 800 5999 
www.barn.is, ub@barn.is 

 

  
Vinsamlegast athugið að þessi tölvupóstur og viðhengi hans eru eingöngu ætluð þeim 
sem tölvupósturinn er stílaður á og gætu innihaldið upplýsingar sem eru trúnaðarmál. / 
Please note that this e-mail and its attachments are intended for the named addressee 
only and may contain information that is confidential and privileged. 

  
  
  
  

From: "Einar Jón Geirsson" <einar@dalir.is> 
To: "Umboðsmaður barna" <ub@barn.is> 
CC:  
Subject: Aldurstakmark á skemmtanir í Dalabyggð 
Date: 17.2.2019 20:20:54 
  
komdu sæl, 

Ég undirritaður á sæti í sveitarstjórn í Dalabyggð. Ég sá svar frá embætti þínu við fyrirspurn frá Ragnheiði Pálsdóttur sem 
einnig á sæti í sveitastjórn Dalabyggðar í gögnum síðasta sveitarstjórnarfundar hjá okkur. Þar kemur skýrt fram að það 
eigi að hafa ungmennaráð með í ákvarðanaferli í málum sem varða þau og það er vel og mjög skiljanlegt. 
Mín fyrirspurn snýr hins vegar að málinu sjálfu. Hvað finnst umboðsmanni barna um innihald tillögunar sem liggur fyrir 
sveitarstjórn Dalabyggðar um að hækka aldurstakmörk úr 16 ára í 18 ára á skemmtanir í húsnæði Dalabyggðar þar sem 
áfengi er haft um hönd. (svokölluð flöskuböll). Tillagan frá félagsmálanefnd Dalabyggðar er svohljóðandi: 
Félagsmálanefnd leggur til við sveitarstjórn að aldurstakmark á dansleiki og skemmtanir í húsnæði í eigu Dalabyggðar, 
þar sem áfengi er haft um hönd,  verði 18 ára. Sama gildir. hvort sem eignarhald húsnæðis er að fullu á hendi 
Dalabyggðar eða sameiginlegt með öðrum aðila. 
 
Þetta mál hefur lengi verið álitamál hjá okkur og sitt sýnist hverjum. Það sem hefur svo flækt málið en frekar er að með 
skýrskotun í viðbætur við útivistarlög hefur verið heimilt að leyfa 15 ára að mæta á þessar skemmtanir, s.s. nemendur í 
10.bekk grunnskóla. Ég hef lengi verið þeirrar skoðunar að við í Dalabyggð þurfum að stíga skrefið og breyta þessu hjá 
okkur. Með hagsmuni þessara ungmenna að leiðarljósi í forvarnarmálum. 
 
kær kveðja 
Einar Jón Geirsson 
sveitarstjórn Dalabyggðar 


